
«      » -------------------- 2018 Թ. N -----


ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
 
Ղեկավարվելով Քաղաքացիական օրենսգրքի 685-րդ հոդվածով և հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածը, ինչպես նաև Հայաստանի Հանրապետության կառավարության 2011 թվականի փետրվարի 17-ի N 304-Ն որոշման հավելվածի 3-րդ կետի 1-ին ենթակետը, 6.1  կետը` Հայաստանի Հանրապետության կառավարությունը որոշում է.
1. Հայաստանի Հանրապետության Լոռու մարզի Գուգարք համայնքի 2-րդ փողոց, 1-ին նրբանցք, շենք 11 հասցեում գտնվող` «Հայաստանի Հանրապետության Լոռու մարզի Գուգարքի հիմնական դպրոց» պետական ոչ առևտրային կազմակերպությանն ամրացված պետական սեփականություն հանդիսացող շենքային համալիրի տարածքից 19902819 (տասնինը միլիոն ինը հարյուր երկու հազար ութ հարյուր տասնինը) դրամ գնահատված արժեքով, 661.14 քառ. մետր մակերեսով տարածք (այսուհետ` անշարժ գույք) հետ վերցնել և անհատույց օգտագործման իրավունքով 5 տարի ժամկետով տրամադրել Հայաստանի Հանրապետության Լոռու մարզի Գուգարք համայնքին՝ համայնքային ենթակայության «Երազիկ» նախադպրոցական ուսումնական հաստատության գործունեությունը կազմակերպելու նպատակով:
2. Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի նախագահին` 
1) սույն որոշումն ուժի մեջ մտնելուց հետո երկամսյա ժամկետում «Հայաստանի Հանրապետության Լոռու մարզի Գուգարքի հիմնական դպրոց» պետական ոչ առևտրային կազմակերպության հետ կնքել 2017 թվականի հոկտեմբերի 10-ին կնքված ոչ բնակելի տարածքի անհատույց օգտագործման N 132/0017 պայմանագիրը սույն որոշման 1-ին կետում նշված գույքի մասով լուծելու մասին համաձայնագիր (այսուհետ՝ համաձայնագիր)` դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման՝ Գուգարք համայնքի միջոցների հաշվին.
2) սույն կետի 1-ին ենթակետում նշված աշխատանքների ավարտից հետո երկամսյա ժամկետում Գուգարք համայնքի հետ կնքել սույն որոշման 1-ին կետում նշված գույքի անհատույց օգտագործման մասին պայմանագիր (այսուհետ՝ պայմանագիր)՝ դրանում նախատեսելով, որ՝
ա. Գուգարք համայնքի կողմից գույքի ոչ նպատակային օգտագործման դեպքում պայմանագիրը ենթակա է լուծման.
բ. պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման՝ Գուգարք համայնքի միջոցների հաշվին:


      ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ					Ն.  ՓԱՇԻՆՅԱՆ













ՏԵՂԵԿԱՆՔ-ՀԻՄՆԱՎՈՐՈՒՄ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ»  ՀՀ կառավարության որոշման նախագծի վերաբերյալ  

	1.
	Անհրաժեշտությունը

	
	1988 թվականին տեղի ունեցած ավերիչ երկրաշարժի հետևանքով քանդվել են համայնքի դպրոցն ու մանկապարտեզը։ 90-ական թվականներին կառուցվել է դպրոցի ներկային շենքը, որում ի սկզբանե տեղակայվել է նաև համայնքի մանկապարտեզը։ Համայնքի մանկապատեզի կողմից զբաղեցված տարածքի նկատմամբ գույքային իրավունքները պետական գրանցման բացակայության պատճառով հնարավոր չէ իրականացնել նախադպրոցական ուսումնական հաստատության լիցենզավորումը։ Որոշման ընդունման դեպքում կգրանցվի տարածքի նկատմամբ համայնքի անհատույց օգտագործման իրավունքը, որը հնարավորություն կընձեռի նախադպրոցական ուսումնական հաստատության լիցենզավորման համար:
Տարածքի հատկացման դեպքում դպրոցի ուսումնադաստիարակչական գործունեությունը չի խաթարվի:


	2.
	Ընթացիկ իրավիճակը և խնդիրները

	
	ՀՀ Լոռու մարզի Գուգարք համայնքի՝ համայնքային ենթակայության «Երազիկ» նախադպրոցական ուսումնական հաստատությունը գործունեությունը կազմակերպում է «Հայաստանի Հանրապետության Լոռու մարզի Գուգարքի հիմնական դպրոց» պետական ոչ առևտրային կազմակերպությանն ամրացված պետական սեփականություն հանդիսացող դպրոցական շենքային համալիրի մասնաշենքերից մեկում: Նախադպրոցական ուսումնական հաստատությունը չունի տարածքի նկատմամբ պետական գրանցման իրավունքի վկայական, որը պարտադիր պայման է մանկապարտեզի լիցենզավորման համար:

Նախադպրոցական ուսումնական հաստատությունը հաճախում է 44 սան, ունի 15 աշխատակից:


	3
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:


	4.
	Կարգավորման նպատակը և բնույթը

	
	Պետական կրթական չափորոշիչներին համապատասխան կրություն ապահովելու համար համապատասխան պայմանների ապահովում: 
Կրթության շարունակականության ապահովվում:


	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ Լոռու մարզպետարանի աշխատակազմի կողմից: 

	6.
	Ակնկալվող արդյունքը

	
	Սաների համար բավարար կրթադաստիարակչակն միջավայրի ապահովում: 

	7.
	Այլ տեղեկություններ (եթե այդպիսիք առկա են)

	
	

















ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀՀ կառավարության որոշման նախագծի ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին

 	«Անհատույց օգտագործման իրավունքով անշարժ գույք տրամադրելու մասին»  ՀՀ կառավարության որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀՀ կառավարության որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին

	      «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի ընդունման կապակցությամբ պետական  բյուջեում ծախսերի ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք  

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։

ՑԱՆԿ
Այն իրավական ակտերի, որոնց հիման վրա կամ որոնցից օգտվելով մշակվել է «ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀՀ կառավարության որոշման նախագծը


«Իրավական ակտերի մասին» ՀՀ օրենք, «Պետական կառավարչական հիմնարկների մասին» ՀՀ օրենք, «Պետական ոչ առևտրային կազմակերպությունների մասին» ՀՀ օրենք, ՀՀ կառավարության 2011 թվականի փետրվարի 17-ի N 304-Ն որոշում:





